
Minuti tal-Laqgħa Nru 398 li nżammet nhar il-Ġimgħa, 14 ta’ Diċembru 2012 fl-4 ta’ 
filgħaxija fl-Uffiċċju Amministrattiv tal-Kunsill Lokali Ta’ Kerċem. 
 
Preżenti: Mario Azzopardi  Sindku 
  Maria Antonia Borg  Viċi Sindku  

Saverio Grech  Kunsillier  
   David Mizzi   Kunsillier  
  Raymond Azzopardi Kunsillier  
   
  Marianne Sagona  Segretarju Eżekuttiv 
 
Preżenza tal-pubbliku:  Albert Camilleri, Segretarju, Kercem Ajax FC, u Joe Vella, 
Teżorier, Kercem Ajax FC 
 

1. Talba:   Is-Sindku qal it-talba u ta bidu għal-laqgħa. 
 

2. Is-Sindku spjega illi l-Kunsill kellu jiltaqa’ b’urġenza sabiex jiddeċiedi kif ser 
japplika għall-Iskema rigward l-Inizjattivi Sportivi peress li din tagħlaq fit-18 ta’ 
Diċembru.  Is-Sindku spjega illi fl-aħħar laqgħa tal-Kunsill, il-Kunsill sab diffikulta’ 
kif jista’ japplika għal din l-iskema peress li kien ħa deċiżjoni li ma joħroġx flus 
għall-għaqdiet tar-raħal.  Għalhekk l-applikazzjoni ma tistgħax issir bħalma kien 
isir fis-snin l-imgħoddija, jiġifieri, il-Kunsill joħroġ id-differenza li jkun baqa’ wara li 
nieħdu l-fondi mid-DLG u l-KMS.   
 
Is-Sur Albert Camilleri spjega illi din l-inizjattiva ilha ssir erba’ snin u qed 
jibbenefikaw ir-residenti kollha u mhux tajjeb li nitilfu dawn il-fondi.  Is-Sindku 
spjega illi għalkemm ilha ssir erba’ snin, dan ma jistgħax jitqies bħala nuqqas 
minn naħa tal-Kunsill għaliex il-Kunsill irid joqgħd aktar attent kif jonfoq minħabba 
l-qagħda finanzjarja. 
 
Is-Sindku żied li għalhekk ħsibna li napplikaw xorta waħda f’isimhom u l-Kunsill 
jagħti l-50% li jingħata mid-DLG u l-KMS lil Kercem Ajax iżda mbagħad id-
differenza iridu joħorġuha l-Kercem Ajax u b’hekk il-Kunsill ma jkunx ħareġ flus u 
jkun xorta għen sabiex din l-inizjattiva ssir u tirnexxi bħal snin oħra.  Il-Kunsill 
qabel ma’ din il-proposta u s-Sur Camilleri u s-Sur Vella qablu ukoll li jsir hekk.   
 
Il-laqgħa ntemmet fil-4.45pm. 


